
RHAN 3
Cyflenwyr

Apelau

12.—(1)  Caiff cyflenwr a dramgwyddir gan benderfyniad Gweinidogion Cymru i beidio â’i
gofrestru o dan reoliad 11(4) neu i addasu, i ddirymu neu i atal dros dro ei gofrestriad o dan reoliad
11(8), o fewn 21 o ddiwrnodau i gael ei hysbysu am y penderfyniad, apelio yn ei erbyn i berson a
benodir at y diben gan Weinidogion Cymru.

(2)  Rhaid i’r person a benodir ystyried yr apêl ac unrhyw sylwadau a gyflwynir gan Weinidogion
Cymru ac, o fewn cyfnod o 21 o ddiwrnodau sy’n dechrau â’r diwrnod y mae’n cael yr apêl neu’r
sylwadau (pa un bynnag sydd hwyraf) adrodd yn ysgrifenedig, gan argymell camau gweithredu, i
Weinidogion Cymru.

(3)  Wedi hynny rhaid i Weinidogion Cymru wneud penderfyniad terfynol a hysbysu’r apelydd,
a rhoi’r rhesymau dros wneud y penderfyniad hwnnw.


